
Fraw WENDELGARD


https://viewer.onb.ac.at/104A4A76/5

Titelblatt, Nikodemus Frischlin, Fraw Wendelgard, Tiibingen, Hock: 1580



Titelblart, Nikodemus Frischlin, Fraw Wendelgard, Frankfurt/M., Humm: 1589



Fraw Wendelgard/

Ein New Come=
di oder Spil/ auf glaubwtirdi=
gen Historien gezogen/ von Fraw Wen=
delgard/ Keyser Henrichs/ deff Ersten/ auf§ Sa=
chssen/ Tochter/ vnd jhrem Ehegemahel/ Graff V1=
rich von Buchhorn/ Herrn im Lintzgew/ am Bo=
densee: was sich Ano 915. vad Ao 919.
mit jhnen zugetragen. Nutzlich
vnnd kurtzweylig
zulesen.

Gehalten zu Stutgardt/ den 1. Tag
Martij/ Anno 1579.

Authore
Nicodemo Frischlino.

Getruckt zu Franckfort am Mayn/

durch Wendel Hummen/ im Iar

1589. ||

Der Durchleuchtigen/ Hochgebornen Furstin vnnd Frawen/
Fraw Dorothea Vrsula/ Hertzogin zu Wirtemberg vnd Teck/
etc. Geborne Marggraffin zu Baden vnd Hochberg/

etc. meiner Genadigen Furstin vnd Frawen.

GOTtes Gnad vnnd Segen/ durch Christum vnsern eynigen Heyland vnd
Seligmacher.

DVrchlauchtige/ Hochgeborne Gnadige Furstin vand Fraw/ Mir zweiffelt
nit/ es werde sich E. E G. Wie andere Christliche Gottsférchtige Furs-
tin vand Frawen/ auch viel belustigen mit Lesen/ sonderlich mit der Heyli-
gen Gottlichen Schrifft/ die neben dem/ das sie vns den Weg zu dem ewi-
gen Leben/ nach diesem | zeitlichen lammerthal weisen thut/ auch allerley
Tugenden vnd guten Sitten/ zum Wolstandt dieses zerginglichen Lebens/
farschreibt/ vnd deren scheinbarliche Exempel furstellet. Ob nu wol selbige
Exempel in Gottlicher Geschrifft viel eygentlicher beschribe/ auch mehr
ansehens haben sollen/ dan die jenigen/ welche in Heydnischen Buchern/
oder auch andern Schrifften begriffen sein: jedoch/ so seind auch diese nit
vergeblich aufigeschrieben/ vnd von den alten Scribenten aufigezeichnet
worden: damit wir vnser thun vnd lassen/ nach allen guten vnd 16blichen
Exempeln reguliren/ anstellen/ vnd zu allem Wolstandt anrichten mogen.
Deren schonen herrlichen Exempel eins/ so ausserhalb der Gott|lichen Ge-
schrifft auffgeschriben worde/ halt ich/ gewesen sein/ die Durchlauchtigst
vind Hochgeborn Furstin/ Fraw Wendelgart/ Weyland def} gewaltigen/
machtigen Romischen Keysers Henrichs deff Ersten Tochter/ ein geborne
Hertzogin aufy Sachssen. Welcher Tugendt vnd Sitten hie inn dieser Teut-
schen Comedi furgestelt vad widerholt werden: Inmassen sie dann zuuor
von alten Geschichtschreiberen glaubwurdig beschrieben ist.

Dieweil nu ehegedachte Comedi von dieser Zeit/ zu Stutgardt gehalten
worden/ vnd E. E. G. neben vnd mit andern selbige genadiglich vnd (so
vil ich/ als der Actor damals vermerckt) gern angeh6rt/ vnd dan viel Per-
sonen nu lange zeit darnach | gefragt/ vnd sie gern in Truck gesehen het-
ten/ So hab ich den Autorem/ von dem sie beschrieben/ erbetten/ das er
mir solche zu publicieren gutwillig verglinnet vnnd erlaubt hat. Vnd ist mir
kein zweiffel/ ich werd nit allein den jenigen/ so sie begert/ hierin wol ge-
dient haben: sondern es solle auch dify mein angewendte Arbeyt E. E. G. nit
vnangenam sein. Wie dann dieselbig ich hiemit gantz vnderthiniglich will
gebetten haben/ mir diese meine vnderthanige Schrifft/ zu Gnaden auff zu-
nemen/ vand mich in jhren gniadigen Befelch zuhaben. Actum Tubingen/
an S. Tacobi Tag/ Anno 1580.

E.E G.
40 Vnderthaniger

M. Hiernonymus Mesiger
von Stutgardt. |

PROLOGVS.

DVrchlauchtig/ Hochgeborne Herrn/
Ewer E. G. zu Ehrn/

Auch diesem Frawenzimer zart/

Recht Furstlicher vind Edler art/

Zu vnderthanigem gefalln/
Defigleichen auch den andern alln.

Was Stand vnd Wird ein jeder sey/
Ein Grafe/ Ritter oder Frey/

Hand wir auff diffmal firgenommn/
Ein alte Gschicht vnd alts Herkommn/
Fraw Wendelgart auf§ SachssenLand/ |
Vor alten zeiten wol bekannt/
Spielweif} zuhalten in dem Saal/

Wie dern ergangen mit jhrm Gmahl.
Darumb merckt auff/ vnd schweiget still/
Den Inhalt ich erzehlen will/

Wie sich die Gschicht hab zugetragn/
Vor vielen Iarn/ in alten Tagn.

Als man jetzt zalt Neunhundert Iar/
Vnd Fanffzehen sags euch furwar/

I3

Ein reicher Graff in Torgew saf3/

Der Herr def§ gantzen Lintzgew waf3/
Auch zu Montfort/ vnd im Reinthal/
Zu Buchhorn hielt er sich damal/
Graff Vlrich mit seim Nam genannt/
Dem Keyser Conrad wol bekannt/
Auf} Keyser Carlins Stamm geborn/
Der hett ein Gemahl auflerkohrn/
Von Sachsischem Furstlichen Stammn/
Fraw Wendelgart mit jhrem Nammn/
Die Hertzog Henrichs Tochter war/
Den Keyser Conrad nit ohn Gfahr/
Zum Roémschen Keyser hat erwehlt/
Das er nach jhme wurd gezehlt/

Man hat jhn Henrich Vogler gnent/
Ein gwaltigr Herr im Regiment/

Vnd als wir hérn von vnsern Altn/
Hat er den erstn Turnier gehaltn/

Zu Maydenburg/ ich sags firwar/

Ist linger denn Sechshundert Iar.

Als nun Graff Vlrich wol gemelt/
Zu Buchhorn seinen Hofe hielt/ |
Begab es sich in gmeltem Iahr/

Nit ohne Schadn vnd grof§ Gefahr/

Das durch ein Kriegsmacht vberzogn/
Die Vngern mit jhrn Flitschn vnd Bogn/
Das gantze Nortgew weit vnd breit/
Verhergten Land/ Leut/ Vieh vnd Weid/
Den zog ermelter Graff entgegn/

War aber im Streit vinden glegn/

Vnd lebendig gfthrt ins HungrLand/

In dienstbarkeit vnd harten Stand/

Wie mit den Christen pflegn jetzund/
Die grewlichen Turckische Hund/

Vnd als mans hielt far gwisse Mar/

Das dieser Graff vmbkommen war/

Da zog sein Gmahl/ Fraw Wendelgart/
Das Furstlich Frewlin keusch vnd zart/
Mit willen Bischoffs Salomon/

Der auch Abt was zSanct Gallen schon/

Begab sich in ein Kloster Lebn/

Vnd wurd ein Claufinerin da ebn/
Bey S. Wibraden Zell in GOtt/

Da zu verharren bif§ in Todt/

Doch jhrem Herrn von eygner Haab/
Zu Buchorn machet sie ein Grab/
Darinnen doch kein Cérper lag/
Auch ordnet sie jhm ein Iahrtag/

An dem sie mit jhr eygen Hand/

Den Armen gab in jhrem Land.

Als nun vier Iahr hin gflossen warn/
Vnd sie nit anderst hett erfahrn/
Dann jhr Graff Vlrich war vmbkommn/ |
Hat sie vom Abt vrlaub genommn/
Den Iahrtag wider zu begahn/

Nach jhrem Brauch vnd guten Wahn/
Zog also selbs nach Buchorn hin/
Gar trawriglich mit Mut vnd Sin/
Die Gottsfurchtig Fraw Wendelgart/
Hielt mit jhrm Son Graff Adelhart/
Graff Vlrich seelig sein Iartag/

Als einem Todten nach gmeiner Sag/
Vnd gab den Armen reichlich auf$/
Almosen von dem Gottes Haufs.

Sieh zu/ darzwischen koémpt jhr ebn/
Graff Vlrich/ der war noch bey Leben/
Vnd seiner Gfancknufl worden lof}/
Doch kam er elend/ nacknd vnd blofs.
Vnd eben auff denselben Tag/

Das ich euch bey der Warheyt sag/
Zu Buchhorn eyn zog/ wie gemelt/
Der hett sich vndr die Bettler gstelt/
Vnd als er Wendelgart ersah/

In jhrem Weyler/ da geschah/

Das er auch in eins Bettlers weif3/
Ein Gaab begert mit allem fleifl /
Fraw Wendelgardt jhn nit erkannt/
Da hielt er sie bey jhrer Handt/

Vnd ktfit sie wider jhren willn/
Damit sein Liebe zu erfalln/

Behend die Diener lieffen her/

Vnd schlugen auff den Bettler sehr/
Da gab er sich bald zerkennen/

Fraw Wendelgart mit Namn nennen/ |
Zu stundt ward er von jhr erkannt/
Nam sie mit Frewden in sein Handt/
Vnd wider zu eim Gmahel an/

Mit willen Bischoffs Salomon/

Der sie von jhrer Kloster Glubt/
Defhalb sie ware noch betrtbt/

Mit allen Frewden Absoluiert/

Vnd wider zu jhrm Gmahel fthrt/
Ein frolich Hochzeit da anfieng/
Nun schweigt/ so werd jhr alle ding/
Nach langs erhoren/ wies ergieng.

Die Personen inn dieser

Comedi.

Salomon/ Bischoff.
Wendelgardt/ Gratfin.
Vlrich/ Graff.

Lorentz/ ein Bettler.
Heine/ ein Bettler.
Adelhart/ der jung Graff.
Hantzlein/ ein Diener.
Fridlin/ ein Diener. |

ACTVS PRIMI.
Scena /.

Salomon, Abt zu S. Gallen/
vnd Bischoff zu Costentz.

MEin GOTT vnnd HERR ich dancke dir/
Das Du dein Gnad erzeigest mir/

In all meim Leben biff in Todt/
Errettet hast auf} aller Noht/

Vnd mich begabt mit Gwalt vand Macht/
Mit haab vnd Gut ohn allen Pracht/
Darzu bschert ein hohen Adel/

Von Freyherrn Stammen ohn Tadel.
Auch zwolff Abteyen hast beschert/
Def3gleichen nit bald ward gehort.
Hast mir darzu ein Bistumb gebn/

Zu Costentz/ vnd ein langes Lebn:
Dann ich erjagt sibentzig Iahr/

Vnd hab aufigstanden manche Gfahr.
Ich hab gedienet Fruh vnd Spath/
Funff Konigen mit trewem Rath:

Die all funff Rémisch Keyser warn/
Viel Gluck vnd Vnglick da erfahrn.
Vor vierzig Iahren/ als man zalt/

Acht hundert achtzig/ junger gstalt/
Dient ich dem Kénig Ludwig gut/
Der was ein Herr mit sanfftem Mut/ |
Ein Frieden Furst vand frommer Herr:
Von jhm war alles Falschheit ferr.

Sein vawurdig Caplan ich war/

Nicht viel vber drey viertheil Iahr:
Bald meiner Dienst mich wol ergatzt/
Vnd zu eim Probst gehn Ellwang setzt.
Carlin der feifit auff jhn ist kommn/
Ein Schutz vnd Schirmer aller Frommn/
Hab jhm gedienet zehen Iahr/

So lang er Romscher Keyser war/

Zu Kampten setzt er mich zum Abt/
Das Kloster er auch wol begabt/

Dann sich der Abt selbigtes Ort/

Nit halten that nach GOTtes Wort/
Auff Carlin an das Reich ist kommn/
Vnd hat die Rémsch Kron angenommn/
Arnolff der Romisch Keyser wehrt/
Der alle zeit das Reich hat gmehrt.

Als ich jhm dient nach seim Wolgfalln/
Ward ich ein Abt zu Sanct Gallen/
Vnd Bischoff zCostentz auch darzu/
Fihrt in meim Leben wenig Rhu.
Dann weil der Keyser Arnolff lebt/
Hat mir viel Vnglucks widerstrebt.
Auch bey Regierung seines Son/
Kénig Ludwigs/ dem ich auch hon/
Trewlich gedient bey zehen Iahrn.

Hab manche Gfahr vnd Leyds erfahrn/
Sonderlich mit zweyen grofin Herrn/
Hertzog Bechtold/ vnd Erchingern/
Beyd Hertzogen der Schwabenland/ |
Vnd Alemannen wolbekannt.

Wan ich euch thete kein verdruf3/

Wolt ichs vom Anfang bif§ zum Bschluf§
Erzehlen/ wie mirs ergangn wer/

Thr solten héren Wunder mehr/

Wil mich gleich also setzen her.

Es seind jetzt sechs vnd zwentzig Iahr/
Das sichs zutragn/ sags euch furwar/
Das Keyser Arnolff vbergab/

Dem Bistumb Costentz grosse Hab/
Gehn Bodman ghorig dem Land Schwabn/
Warn Keyserlicher Kammer gaabn/
Dasselb die Fursten sehr verdruf§/
Vnd kamen beyd in ein bundnuf3/
Mich in meim Kloster zu S. Galln/
Mit Heereskrafft heimlich vber zfalln/
Auff das ich gewarnter Sach hin tich/
Vnd in ein finster Wildnufd schlich/
Bericht den Keyser dieser Sachn/

Der kund sie albeyd hurtig machn.



EDITIONSBERICHT

1. Allgemeine Grundsdtze der Textgestaltung

Die Orthografie und die Interpunktion der Originaltexte wurden beibehal-
ten. Insbesondere wurde bewusst darauf verzichtet, Doppelpunkte durch
moderne Interpunktionszeichen (Punkt, Komma, Fragezeichen) zu erset-
zen, um die Mehrdentigkeit, die sie in friihneuzeitlichen Texten besitzen,
zu bewabren.

Abbreviaturen und Ligaturen wurden als solche iibertragen.

Im Original in Antiqua gesetzter Text wurde in der Transkription in se-
rifenloser Schrift wiedergegeben.

Ein senkrechter Strich kennzeichnet einen Seitenwechsel im Original.

Offensichtliche Druckfebler wurden korrigiert. Diese sowie alle anderen
von den Herausgebern vorgenommenen Anderungen an den Texten sind als
»Eingriffe« ausgewiesen.

In den Handschriften nachtriglich erginzte Textteile sind durch ein
Klammerpaar ..., markiert.

In den Variantenlisten sind samtliche Abweichungen der herangezogenen
Vergleichstexte (auch solche der Orthografie und Interpunktion) verzeich-
net.

Als Vergleichstexte wurden die jeweils spatesten zu Lebzeiten Frischlins
erschienenen Ausgaben zugrunde gelegt.

Nicht iiberliefert ist, ob iiberhaupt oder in welchem Ausmafs Frischlin die
Drucklegung seiner Texte iiberwachte. Die auffilligen Unterschiede zwi-
schen den Drucken auch zu Lebzeiten Frischlins konnen daber auf Entschei-
dungen des Druckers oder des Verlegers zuriickzufiibren sein. Aufgrund der
feblenden Autorisierung durch den Autor waren die Wahl, welcher Druck
jeweils als Leitdruck fiir unsere Ausgabe dient, mit der textlichen Uberlie-
ferungssituation zu begriinden und die in den Vergleichsdrucken auftreten-
den Varianten im kritischen Apparat zu verzeichnen. Im Falle der Wendel-
gaard gibt es signifikante Abweichungen zwischen den beiden Drucken zu
Lebzeiten und im Falle der sogenannten Pritschenmeisterreime zwischen
Handschrift und Druck.

So ist als Unterschied zwischen dem Erst- und dem Zweitdruck der Wen-
delgaard zu beobachten, dass in der ersten Ausgabe die Ausdriicke dia-
lektaler gefirbt sind, wibrend der Frankfurter Druck grammatische und
sprachliche Normierungen etwa bei der Gross- und Kleinschreibung und

